
〈凡甲胄刀鎗弓弩。及藺石渠答之屬。無所不備。侯率一年。適堂紹興壬子𡻕。巨寇曹成果來攻沅。凡攻城之具。無所不施。城中皆有以應之。㝡後賊〉

〈以鵝車洞子攻城。沅人以火竿撃之而退。郡民賴以安全。皆曰此汪侯宿規守備之方也。嘉泰改元。權郡陳侯彭壽。慨想舊事。為祠堂扵郡學𥡴古〉

〈閣之東廡。並列三君子之繪像。榜其堂曰忠賢。本學有碑以紀其實。每𡻕丁祭。州委職事祠之。〉繪賢堂〈洛陽志楊果重修繪〉

〈賢堂記洛。周之舊都。禹貢豫州之域也。漢晉唐因之而都焉。以八方之廣周。洛為中。利其納貢道理均也。數千百年之間。或因或革。或治或否。其〉

〈山川之形勝。風土之氣侯。迄今為天下正。至扵人烟繁夥。物貨豐殖。𨼆然一大都會。迨其壬辰癸巳兵荒之後。城郭丘墟。官寺民居。焚毁幾盡。荆𣗥〉

〈復見生扵銅駞矣。惟廟學僅存一二。然殿宇廊廡。乆為風雨之所漂沐。歌斜傾倒。殆非一木之可支。大朝龍興。以武功定天下。平復之後。即興文治。〉

〈凡蒞是邦者。必以興滯補弊為事。故故廟殿廊廡闕門講堂。十質之像。四賢之堂。煥然一新。但七十子之儔。雖設其位。無可瞻奉。𡻕時之禮。有所未〉

〈備。識者惜之。河南洛運司同知昔剌世榮。痛其一簣之虧。義出已資。楮劵四百兩。繪七十二賢像扵東西二廡之下。經營至元庚午春首月。落成扵〉

〈是年秋九月二十有五日也。過者見其衣冠雍容。體貌嚴敬。扵是乎生思齊之念。已浹於中矣。公世祿之家。名父之子。年未三十而登顯仕。而能刮〉

〈去豪習。日與賢士大夫游。從容扵文史之間。澹然一老書生爾。故能成此盛事扵既泯之後。不亦美乎。他日洛下士庶安其風教。厚其德履。絃誦之〉

〈聲洋洋乎盈耳。不入小人之歸。皆自君倡之。至正八年二月日為之記〉有賢堂〈清漳集楊汝南漳州學新修有賢堂記〉

〈南漳郡學祠堂所祀者四。在唐三人。在本朝一人。閩風勸學。自常觀察衮始。閩人登第自歐陽四門詹始漳人登科自周先生匡物始。此三人者在〉

〈唐時咸能激厲風化。故追祀扵後世。目其堂曰名第而已。在本朝唯徽學侍郎李侯彌遜。紹興己未。來守是邦。尊賢禮士。移剏泮宫。以就吉壤。潤飭〉

〈尊儀。而樂扵教育。漳人德之。故生祠扵當時。名其堂曰有賢。取人樂有賢父兄之義也。初堂成。規模過制。𡻕乆踈漏。漫漶閑曠。賓客時次舍焉。褻瀆〉

〈不嚴。識者病之。廣文莆陽劉洵直分教于兹。下車撤樓居以靣前山。葺貢院以全齋館。樂易善誘。雅意吾道。故甞以祠堂為念。正録蔡冠𡖖。林大年。〉


〈因時有請。迺委學職。林球。陳嘉潁。市材鳩工一新之。扵是進祠位扵前楹。餘間架扵後廡。盖以所示尊嚴而廣黌居也。至若形貌凡格。䆫𢇮欄户。莫〉

